
2026ستمبر 19اوننگ گوجری  نيوز  بوليٹن  
************************ 

 يوه  آکاشوانی  جموں  ہے  محمد  سفير تے  نصرت  تيں  خبر  سُنو۔ 
******************** 

HEADLINES 
ہزار  تيں زياده  تقرری    51واں  روزگار  ميلا  مانہہ  20۔وزير  اعظم  نريندر  مودی  نے ١

نوجواناں نانہہ  وی  تقرری  نامہ  موصول  ہوا۔ 132نامہ  تقسيم  کيا  تے  جموں  کشمير  گا  
۔  کوئلہ  تے  کان  کنی  گا  مرکزی  وزير  مملکت  ستيش  چندر  دوبے  نے  اج  لوک   ٢

گ مُلاقات  کی۔ بهون  جموں  مانہہ  ليفٹينٹ  گورنر  منوج سنہا  سن   
۔ليفٹينٹ  گورنر  منوج  سنہا  نے  جموں  مانہہ  ماتا  لليشوری   ثقافتی  تے  ورثہ  مرکز   ٣

 غو  نيں  پتهر  رکهيو۔ 
۔نائيب  وزير  اعلی  سريندر  چودهری  نے  ڈنڈيسر  نوشہره  گا  زونل  ايجوکيشن  دفتر غو  ۴
دورو  لاغے  ، موجوده  سہوليات  غو   معائنو  کيو۔   

۔ يش پال  بورنے  نانہہ  جموں  کشمير تے  لداخ  ہائی  کورٹ  غو  جج  مقرر  کيو  گيو   ۵
 ہے۔

******************* 
PM ROZGAR  MELA 

واں  روزگار  ميلہ   20وزير  اعظم  نريندر  مودی  نے  ويڈيو  کانفرنسنگ  غے  ذريعے 
کيا۔  اس  موقع  ور  وزير  اعظم     ہزار  نوجواناں  نانہہ  تقرری  نامہ  تقسيم 51غے  تحت

نے  بولتا ں  واں  کہيو  جے  حاليہ  سالاں  مانہہ  مرکزی  سرکار  نے  نوجواناں  نانہہ  ہنُر  
تے  روزگار  گا  موقع  فراہم  کران  ور  خاص  توجہ  دتی  وی  ہے  تانجے  مستقبل  نانہہ   
بہتر  بنايو  جاسکے۔  انُہاں  نے  اس  موقع  ور  مزيد  کجُ  اس  طرح  کہيو۔۔۔۔۔۔۔۔۔    

********************** 
ROZGAR  MELA  JMU 

ووں  روزگار    20اسے  دوران ، جموں  مانہہ  حکومت  کنونشن  مرکز  ،  کنال  روڑ  ور
ميلو   منعقد  کيو  گيو۔  يوه  ميلو  ملک  بهر  مانہہ  چلايو  جارہيو  ،  روزگار  پروگرام  غے  

ہوو۔  مرکزی  وزير  مملکت  برائے  کوئلہ  تے  کان  کنی  شتيش  چندر  دوبے    تحت  منعقد 
بهر   اس  موقع  ور  مہمان  خصوصی  تها  ۔مارا  ضلع  نامہ  نگار  غے  مطابق،  ملک   

تقرری  نامہ  جموں  کشمير    132ہزار  تقرری نامہ  تقسيم  کيا  گيا  ، جن   وچوں  51مانہہ 
خواتين  وی  شامل  تهيں ۔وزير  نے  منتخب  امُيدواراں   25مانہہ  دتا  گيا  جد  کہ  انُ  مانہہ 

نانہہ  مبارک  باد  دتی   تے  نوجواناں  ور  زور  دتو  کہ  وه  صرف  سرکاری  نوکرياں    
توڑی  محدود  نہ  ريں  بلکہ  کاروبار  ،  اسٹارٹ  اپس  ،  چهوٹا  کاروبار  تے  خود   

ی  تلاش  کريں۔  انُہاں  نے  نوجواناں  تيں  کہيو  کہ  وه  نوکری   روزگار  غا  مواقع  و
تلاش  کرن آلا  نی  بلکہ  نوکری  دين  آلا  بنن  ور  توجو  ديں  اس  موقع  ور  خطاب  کرتا  

واں انُہاں  نے  اس  طرح  کہيو۔۔۔۔۔۔۔۔    
********************* 

COAL  MINSITERS 



کان  کنی  تے  کوئلہ  کا  مرکزی وزير مملکت  ستيش  چندر  دهبے  نے  اج  ليفٹينٹ  گورنر  
منوج  سنہا  سنگ  راج  بهون  جموں  مانہہ  مُلاقات  کی۔اس  مُلاقات  غے  دوران  جموں    

کشمير  مانہہ  کان  کنی  تے  کوئلہ  بارے  تفصيلاً  گل  بات کی  گئی۔واضع  ره  جے  مُلاقات 
جموں  گا تاريخی  رگوناته  مندر  مانہہ  حاضری  دتی۔تے     تيں  پہلا  وزير  موصوف  نے  

 ملک وقوم  غی  ترقی، خوشحالی تے  بہتری  واسطے  دعا  وی  کی۔ 
********************** 

LG  THALWAL 
ليفٹينٹ  گورنر  منوج  سنہا  نے  اج  تهلوال  جموں  مانہہ  متا  بہادر  کالی  گا  مقام  ور   
ماتا  لليشور  کلچرل  کم  ہيريٹيج  مرکز  غی  تعمير  غو  نيں  پتهر  رکهيو۔اس  موقع  ور   

ايل  جی  موصوف  نے  کہيو  جے  مزکوره  مرکز  گا  قيام  غو  مقصد  يوگينی  لليشور  گا   
روحانی  فيض  نانہہ  فروغ  دينو  ہے تے  يوه  مرکز  جموں  گا  روحانی  اثاثہ  گا  بچائو   

تے  تحقيق  واسطے  اک  پليٹ  فارم  مہيا  کراوے  غو  تے  يوه     واسطے  کم  کرے  غو
   سماجی  اتحاد  تے  ثقافتی  روايات  نانہہ  وی  اجُاگر  کرے  غو۔ 

*********************** 
IMP  ANN 

منٹاں  گو  خصوصی     35سامعين  نانہہ  مطلع کيو  جے  کہ  سيو ا  پرو  غا  سلسلہ  مانہہ 
منٹ  غو  سويرے  آلو ريجنل ڈوگری  نيوز  بوليٹن  گا  وقت    10پروگرام  غی  وجہ  تيں 

مانہہ  ايک  ماه  واسطے  ،  اتار  تيں  علاوه  تبديلی  کی  گئی ہے ۔  يوه  بوليٹن  عام  طور  
  45بج غے 9منٹ  ور  نشر  کيو  جے  ،  ليکن  ہنُ  يوه سويرے 20بج  غے 9ور  سويرے  

توڑی  جاری  رے  غو۔تے،  اتار  2026اکتوبر  17وه  نوو  وقتمنٹ  ور  نشر  کيو  جے  ۔ي
آلے تہاڑے  يوه  سويرے  آلو  ريجنل  ڈوگری  نيوز  بلٹين  اپنا  معمول  غا  وقت  ور    

منٹ  ور  نشر  وے  غو۔سامعين  تيں  گزارش  ہے  کہ  وه  بوليٹن  گا   20بج  غے 9سويرے 
نوا  وقت  نانہہ  نوٹ  کرليں۔    

*********************** 
Dy  CM  NOWSHERS VISIT 

نائيب وزير  اعلی  سريندر  چودهری  نے  اج  ڈيڈ ای  او  دفتر  ڈنڈيسر  نو  شہره  غو   
دورو  لاغے  اتُ  کم کاج  تے  ديگر  سہوليات  غی  فراہمی  غو  جائيزو  ليو ۔انُہاں  نے   

ی  فراہمی  غی  اہميت  ور  زور   اس  موقع  ور  بُنيادی  ڈهانچہ  تے  تعليمی  خدمات  غ
دتو۔اس  تيں  علاوه   نائيب  وزير  اعلی  نے  مقامی  لوکاں  سنگ  وی  مُلاقات  کرغے  انُ  

س  تيں  علاوه  انُہاں  نے  ڈگری  کالج  نوشہره   غی  شکايات  تے  مطالبات  وی  سُنيا  ا 
غو  وی  دورو  لاغے  کالج  غا  تدريسی  تے  غير  تدريسی  عملہ  تے  طالب  علماں   

 سنگ  وی  گل  بات  کی۔اس  دوره  بارے  بولتا  واں  انُہاں  نے  مزيد  اس  طرح  کہيو۔۔۔ 
*************************** 

JK  HC  JUDGE 
صدر  جمہوريہ  دروپدی  مرمو  نے  دلی  جموں  کشمير  تے  لداخ  جارکهنڈ  ، لہہ  ،   

عدالتی  افسراں  نانہہ  جج  تے  ايڈيشنل  جج  مقرر  کيو     14کرناٹک  ہائی  کورٹ  مانہہ
ہے۔ياد  ره  جے  ان  مانہہ  پش  پال  بورو نے  نانہہ  جموں  کشمير    لداخ  ہائی  کورٹ  

غو  جج  مقرر  کيو  ہے  تے  مزکوره  تقرری  آئينی  عمل  غی  تکميل  تيں  بعد  مرکزی   
حکومت  نے  باضابطہ  طور  ور  نوٹيفائی  کی  ہيں۔امُيد  ہے  جے  ان  تقررياں  سنگ   



متعلقہ  عدالتاں  مانہہ  زير  التوا  معاملات  نانہہ  ويلے  سر  نميڑو  کرن  مانہہ  مدد  لبے   
 غی۔ 

*********************** 
UDH  SPL  TRAIN  RXN 

ن  بارے   ادهمپور  غا  لوکاں  نے  تہواراں  گا  موسم  مانہہ  ترے  خصوصی  ريل  چلا 
شمالی  ريلوے  غا  فيصلہ  گو  خير  مقدم  کيو۔ يہ  خصوصی  ريل  ،  کٹڑا،  جموں  تے   

وارانسی  غے  بشکار،  جد  کہ  ايک  ريل  کٹڑا  تے  نوه  دہلی  غے  بشکار  چلائی  جے  
غی ۔  ان  ريل  گو  مقصد  دشہره  ،  ديوالی  تے  چهٹ پوجا  غے  دورا ن  مسافراں  غی   
بهيڑ  نانہہ  کہٹ  کرنو  ہے۔  مارا  ضلع   نامہ  نگار  غے  مطابق،  ان  وچوں  ايک  ريل   

ادهمپور  غا  شہيد   کپٹن  تشہار  مہاجن  ريلوے  سٹيشن  ور  وی  رُکے  غی۔ اس تيں   
اتُرپرديش،  بہار  تے   دہلی  جان  آلا  مسافراں  نانہہ  سفر  مانہہ  ايک اضافی  موقعو  لبے  

زدوراں  ،  طلبہ  تے  مقامی  تاجراں  نے  کہيو  کہ  اضافی  ريل  تيں  تہواراں  غے   غو۔م  
دوران  سفر  زيادو  آسان  تے  آرام ده  وے  غو۔آکاشوانی  غا  خبراں آلا  شعوبہ  سنگ  گل  

کرتا  واں ۔کُجه  لوکاں  نے  اس  طرح  کہيو۔۔    
********************** 

PAHALGAM  GOLF  TOURNAMENT 
پہلگام  مانہہ  ايک  بار  پهر  خوشگوار  تے  پرُ  جوش  ماحول  ديکهن  نانہہ  مل  رہيو  ہے  

ملک  تے  بيرون  ملک  تيں لوک  روٹری  انٹر نيشنل  غی  جانب  تيں  منعقد  کيا  گيا   ۔   
ے  بهارت  گالف  ٹورنامنٹ  مانہہ  شرکت  واسطے  پہلگام  پُج  رہيا  ہيں  ۔  نيپال  ،  دبئی  ت

گا  بکه  بکه  علاقاں  تيں  آيا  شرکائ  نے  علاقہ  غی  خوبصورتی تے  مقامی  لوکاں  غی   
مہمان  نوازی نانہہ  سہرايو۔اس  پروگرام  نے  جموں  کشمير  غی  معشيت  تے  لوکاں  گا    

ار  واسطے  سياحت  غی  اہميت  نانہہ  وی  اجُاگر  کيو۔  متعلقہ  لوکاں  غو  کہنو  ہے  روزگ
کہ  سياحت  نانہہ  مزيد  فروغ  دين  تيں،  اس  شعبہ  نانہہ  ترقی  مل  سکے  غی  تے    

مقامی   لوکاں  نانہہ  وی  فائدو  وے  غو۔  اس پہل  نانہہ  اجُاگر  کرتا  واں  سابق  وزير   
 اعلی  تے  نيشنل  کانفرنس  غا  صدر  فاروق  عبدالله  نے  اس  طرح  کہيو۔۔ 

********************* 
WEATHER 

ستمبر  توڑی  موسم  عام  طور  ور  خشک  رے  غو  تاہم   30جموں  کشمير  مانہہ  اج  تيں
  27تے  26بعض  مقامات  ور  مختصر  بارش  ہوسکے۔  محکمہ  موسميات  غے  مطابق،  

ستمبر نانہہ  موسم  عام  طور  ور  ابرآلود  رہن  گا  امکان  ہيں  تے  اس  دوران  چند   
مقامات ور  مختصر  بارش  ہوسکے۔  لوکاں  نانہہ  مشورو  دتو  گيو  ہے  کہ  وه  موسم   

تيں  متعلق  تازه  ترين  اطلاعات  تے  ہدايات  تيں  باخبر  ريں  ،  خاص  طور  ور   بارش   
گا  امکانات  غے  دوران  ۔مجموعی  طور  ور،  موسم  زياده  تر  خشک  رہن  غی  توقع   

تاہم  مہينہ  گا  آخير  مانہہ  بادل  چهان  تے  مختصر  بارش  غا  امکانات  ہيں۔   ہے  ،   
********************* 


